
БисмиллахIиррохьманиррохьим 

 

Лулахочун декхарш 

Хастам бу Далла, Iаламаш кхоьллина, кхобуш, кхиош волчу, Ша 

хьарам динарг вайна зуламе динчу, Ша хьанал динарг вайна маслаIате а, 

беркате а динчу, лулахойн декхарш кхочушдар Ша цхьаъ винчарна важиб 

динчу! Делера салам-маршалла хуьлийла вайх къинхетам беш ваийтинчу 

Элчанна а, цуьнан доьзална а, цуьнан асхьабашна а, къематде кхаччалц 

нийсонца царна тIаьхьабаьзначарна а! 

Хьуна хаийла, лулахь хиларо декхарш тIеэгадо, бусалба вежараллин 

декхарел совдаьккхина. ХIора бусалба стагана тIехь долу декхар ду бусалба 

лулахочунна тIехь, цул совнах - лулахь хиларан декхар ду цунна тIехь. Цо 

вежаралла лелоран мела эша а ца беш, цул совнах - лулахочун декхарш 

кхочушдаран мела а бу Дала цунна луш. Лулахь хиларан декхар шегара 

бохам ца хилийтарна тIехь чекхдолуш дац, иза - шена хуьлуш долчу 

халахетарна тIехь собаре хилар а, шен лулахо хала воллуш велахь, цунна гIо 

дар а ду, къинхетаме хилар а, дика хIуманехь хьалхавалар а, лулахочуьнга 

хьалха салам далар а, цуьнца къамел дах ца дар а, и цомгуш хилча цуьнга 

хьажа вахар а, цуьнга бала кхаьчча, цуьнан дог хьастар а, цунна хазахетар 

хилча - и декъал вар а, цуьнан ледарлонаш ца лехар а, цуьнан хIусамаш чу 

къайлах ца хьежар а, цуьнан пенарш тIе совнах хIуманаш ца тийжаяр а, 

цуьнан уьйтIа хиш ца кхиссар а, цуьнан кетIахь хат ца баржор а, цо шен 

керта йохьучу хIумане бIаьрг ца беттар а, цуьнан сакхташ хьулдар а, цо 

цунна ца деза хабарш ца хазадар а, лулахо цIераваьлча цуьнан доьзална 

оьшучуьнга ладогIар а, цуьнан доьзалхочуьнца кIеда-мерза хилар а, цо цунна 

ца хуург хьехар а - цуьнан динан а, дуьненан а белхашкахь.  

Адамийн синош ийманах дуьззина хилча, Исламан низамехь бехаш 

бусалба нах хилча, цара вовшийн декхарш лардеш а, девзаш а хуьлу, 

хIораннан декхарш кхочушдарехь сихоеш а хуьлу. Амма тахана хIоьттина 

долу дуьненаюкъара хьал дика хьал ду ала йиш йолуш дац, хазчу 

гIиллакхашна тIе безам бохуьйтуш дац. Оцу хьоло адамех шена гIирс бина, 

дуьненан дахарехь уьш бIаьрзе барца, цуьнан коьрта Iалашо цуьнгара 

дIаяккхарца. Оцу вуочу хьолах кIелхьара ма ца бевлла шайн синош динца 

кхиийнарш бен, Дела вовзаро шейн дегнаш нуьре динарш бен, я яккхийчу 

шахьаршна генабевлла бехаш берш бен. Масала, латта лелорца а, даьхни 

кхабарца а хенебовлуш берш. Дукхахйолчу бусалба пачхьалкхашкахь оцу 

кхерамечу хьоло дIаяккхина адамийн гIиллакхаш лардаран бакъонаш.  

Оцу бакъонех коьртачех а, дезачех а ду вай дийцина лулахочун 

декхарш, хIунда аьлча лулахочун хьакъ доккха хилла бусалба дин тIедале а, 

иза тIедеанчул тIаьхьа а, къонахаллица а, доьналлица а доьзна долуш, 

хьекъало бакъдеш долуш. ЦIена хилла долу Делан Элчанан (Делера салам-

маршалла хуьлийла цунна) суннат деана хIара декхарш кхоччуш билгалдеш, 

кIорггера цуьнан маьIна доккхуш. Дуккха болчу Iеламнаха а, Делан Элчанан 

(Делера салам-маршалла хуьлийла цунна) хьадисаш дийцинчара а лулахочун 

декхарш кхочушдар дийцина, гергарло хоттар а, дика Iамал яр а дуьйцучу 

меттигехь. Оцу декхарийн дозалла цара дийцина «Ийманан зIаьнарш» бохучу 

жайни чохь, деккъа цунах лаьцна долчу жайнашкахь а. Царах ву: Имам Абу 

НуIайм Аль-АсбахIаний, хIижрин 430-чу шарахь дIакхелхина волу, Имам Аз-

ЗахIабий, хIижрин 748-чу шарахь кхелхина волу, Имам Аль-Хьумайдий, 

хIижрин 219-чу шарахь кхелхина волу, уьш боцурш а (Дала къинхетам бойла 

царах). 

Лулахочун декхарш лардар иштта деза хилча, суна лиира цунах лаьцна 

къаьстина жайна яздан, Делан Элчанан (Делера салам-маршалла хуьлийла 

цунна) хьадисаш а, цуьнан асхьабийн дийцарш а далош, хIара жайна дахдар а 

я халадар а доцуш. Ойла цIанъярца и жайна яздар суна хазделира. Аса яздина 

и жайна хIара ахь доьшуш дерг ду, хIай лераме ваша. Хьайна цуьнгахь нийса 

дерг гучудалахь, Далла хастам бе ахь, Беркате а, Лекха а Волчу, нагахь хьуна 

нийса доцург гучудалахь, соьга кхача там бу хьоьгара нийса хьехам, тIаккха 

Дала сан гIалатвалар нисдан герга ду, сан ледарлонна гечдан герга ду. Веза-

Сийлахь Волчу Деле доьху вай къинтIера валар, гечдар, къинхетам бар, 

пайдендерг далар, мела балар. Делера салам-маршалла хуьлийла вайн Эла 

волчу Мухьаммадна, цуьнан доьзална а, цуьнан асхьабашна а!  

 

Сийдолчу Къуръана чохь лулахочух лаьцна 

ً  وَاعْبُدُوا اللهَ وَلَ قاَلَ اللهُ تَ عَالَى: } ْ ْ ََ كُُِاا كِهك  ْْ كُْنك ا وَكِذكي الْقُ ا وَكِالْاَالكدَيْنك إكحْسَان   تُ سَا ََ َِِْى وَالَْْ ََاََى وَالْ
بك كِالْ  انُكُمْ بك وَاِْنك جَنْ وَالْجَارك ذكي الْقَُِِْى وَالْجَارك الْجُنُبك وَالصَّاحك ََ ََلَكَتْ أيَْ ب  هَ لَ نَّ اللإك  السَّبكْلك وَََا  كِ  يُ

َُخََْال   انَ  63النساء:  {.ا ََخُار  ََن َُ  

Веза-Сийлахьчу Дала боху: «АллахIна Iибадат де аш, Цуьнца накъост ца 

веш. Дена-нанна, гергарчарна, буоберашна, мискачу нахана, гергахь 

волчу лулахочунна, генарчу лулахочунна, шайна юьххе ваьллачу 

накъостана, некъахочунна, шайн аьтту куьйгаша доладинчарна (лешна) 

а дика хила шу. Баккъалла а, АллахIна ца веза куралла еш верг а, ша 

шех тамаш бийриг а». «Ан-Нисаъ», 36. 

Имам КъуртIубис (Дала къинхетам бойла цунах) аьлла «Аль-ЖамиIу 

лимухькамиль Къуръан» бохучу жайни чохь: «Лулахочун хьокъехь Веза-

Сийлахьчу Дала омра дина, и Iалашве аьлла а, цуьнан декхарш кхочушде 

аьлла а, цуьнан сий ларде аьлла весет дарца Шен Къуръана чохь, Шен 

Элчанан (Делера салам-маршалла хуьлийла цунна) маттехула а. Хьуна ца го, 

Веза-Сийлахьчу Дала лулахочун декхарш чIагIдар, иза - да-нана, гергара нах 

хьехош болчу могIарехь хьахаварца». 

Цул тIаьхьа КъуртIубис (Дала къинхетам бойла цунах) аьлла: «ХIокху 

аятан ойла йича, лулахочунна дика хила аьлла дина долу весет – Дала шеца 

омра дина ду, и лулахо бусалба велахь, керста велахь а, иза нийса дерг ду. 

Лулахочунна дика дар хуьлу - догъэцарца я бертахь вахарца, я шегара зен ца 

далийтарца, я иза кхечуьнан зенах ларварца».  

 

Лулахо бохучу дешан маьIна 

Лулахо бохучу дашо чулоцу бусалба а, керста а, Далла муьтIахь верг а, 

Iеса верг а, доттагI а, мостагI а, вевзарг а, цавевзарг а, юртахо а, пайденверг а, 

зеневерг а, гергарниг а, хийраниг а, хIусамна гергахь верг а, генахь верг а. 

Лулахочун даржаш ду, цхьадерш вукхарел лекха долуш. Лакхарчу даржехь 

волу лулахо шегахь дерриге хастаме куьцаш дерг ву, Далла муьтIахь а 

волуш, шен лулахочунна зене а воцуш, гIуллаккхе хьожуш а волуш. Лахарчу 

даржехь волу лулахо шегахь лераме доцу куьцаш дерг ву, Далла Iеса а 

волуш, лулахь тешаме а воцуш, накъосталла дарехь ледара а волуш. 

ХIораннан а декхарш лардийр ду, цуьнан хьоле хьаьжжина.  

 

Лулахо хиларан доза 

Лулахо хиларан доза билгалдарехь Iеламнехан ойланаш екъаелла. 

АвзаIий (Дала къинхетам бойла цунах) бохучу Iеламстага олуш хилла, 

лулахо хиларан дозано чулоцу массо агIор шовзткъа цIа. АвзаIис аьлларг 

аьлла Ибн ШихIаб бохучу Iеламстага а (Дала къинхетам бойла царах). Абу 

ТIолиба кIанта Iелас (Дела реза хуьлийла цунна) аьлла, кхойкху хезехь верг – 

лулахо ву. Iеламнехан цхьана тобано аьлла, ламазна беш болу кхайкхам 

хезаш верг – оцу маьждиган лулахо ву. Iеламнехан цхьана тобано аьлла, 

цхьана кIоштахь я шахьарахь ваьхнарг – иза лулахо ву. Лулахь хиларан 

даржаш ду, цхьадерш вукхарел герга долуш. Ибн Хьажара (Дала къинхетам 

бойла цунах) аьлла «Аль-фатхь» бохучу жайни чохь: «Шовзткъа цIа аьтту 

агIор а, аьрру агIор а, хьалхахула а, тIехьахула а – уьш лулахой бу». 

Хьалиймий бохучу Iеламстага «Ийманан зIаьнарш» бохучу жайнахь аьлла, 

новкъахь хьоьца волу накъост – лулахо ву, шуьшиъ цхьаьна волу дела,  

шуьшингахь вовшашна пайдабар а, накъосталла дар а долу дела. Цундела 

Дала весет дина, некъахочунна дика хила аьлла. Дика хууш верг Дела ву! 

 

Делан Элчанан (Делера салам-маршалла хуьлийла цунна) суннатехь 

лулахочун декхарш, уьш лардаран дозалла а  

1. Лулахочунна зен дар хьарам хилар: 

يَ اللهُ عَنْهُ عَنْ أَ    كَنُ وَاللهك لَ " :أَنَّ النَّبكيَّ صَلَّى اللهُ عَلَْْهك وَسَلَّمَ قاَلَ  ،كِي هَُِيْ َِةَ رَضك ْْ كَنُ  ، يُ  ْْ  ،وَاللهك لَ يُ 
كَنُ  ْْ ََنُ جَارهُُ َِ اَائكقَهُ  :قاَلَ  ؟وَََنْ ياَ رَسُالَ اللهك  :قكْلَ  ،وَاللهك لَ يُ  هََفق علْ". الَّذكي لَ يأَْ  

Абу ХIурайрата (Дела реза хуьлийла цунна) дийцина, Делан Элчано (Делера 

салам-маршалла хуьлийла цунна) элира, аьлла: «ВаллахIи, кхоччуш ийман 

диллина ма вац. ВаллахIи, кхоччуш ийман диллина ма вац. ВаллахIи, 

кхоччуш ийман диллина ма вац!» Цхьамма хаьттира: «Мила вац, хIай 

АллахIан Элча?» Пайхамара (Делера салам-маршалла хуьлийла цунна) 

элира: «Шен лулахо шегарчу зуламах маьрша витина воцург» Бухари, 

Муслим. 

: سلك َُ لك  ة  ايَ وَ ي رك كَ وَ  ُُلُ الْ لَ "م  ََ  يَ ََنْ لَ  نَّةَ جَ  يدَْ ".هُ اَائكقَ ارهُُ ِ َ نُ جَ أْ  
Муслима далийначу риваятехь (дийцарехь) деана: «Ялсмани чу гIур ма вац, 

шен лулахо шегарчу зуламах маьрша витина воцург». 

 

2. Лулахочуьнца дика хила, аьлла, весет дар: 

َِ وَ  عَنك  ََ هُمْ اِْنك عُ يَ اللهُ عَن ْ ةَ رَضك َْ كِيلُ قاَلَ: قاَلَ رَسُالُ اللهك صَلَّى اللهُ عَلَْْهك وَسَلَّمَ  عَائك بْ : "ََا زاَلَ جك
ْنكي كِالْجَارك حََّى ظنََ نْتُ أنََّهُ سَُْ اَر كثهُُ". ََفق علْه   ياُصك

Ибн Iумара, Iа́ишата а (Дела реза хуьлийла царна) дийцина, Делан Элчано 

(Делера салам-маршалла хуьлийла цунна) элира, аьлла: «Жабраил-малик 

саца ма ца сецира соьга лулахочун хьокъехь весет дечура, лулахочо сох 

ирс оьцур ду суна мотталц». Бухари, Муслим. 

 

3. Лулахочунна зен деш волчунна неIалт хилар: 

يَ اللهُ عَنْ أَ  كُا جَارهَُ،الَ قَ  عَنْهُ كِي هَُِيْ َِةَ رَضك ْْ  قَالَ:َ َ  : جَاءَ رَجُلٌ إكلَى النَّبكي ك صَلَّى اللهُ عَلَْْهك وَسَلَّمَ يَ
َِّتَ ْْنك أَوْ ثَلََث ا، ََ قَالَ:  "،اذْهَبْ َاَصْبكِْ " ََ ََاعَكَ إكلَى الطَّكِيقك "ََأتَاَهُ  ََ كِجْ  ُْ ََأَ ََاعَهُ كَي  ،"انْطلَكقْ  ََ حََِ  ََطَ

بَ َِهُ، ََجَعَلَ النَّاسُ يَ لْعَنُانهَُ: ََ عَلَ اللَّهُ كِهك، وَ  َُ هُُِمْ  ، ََجَعَلَ النَّاسُ يَسْألَُانهَُ ََ ُْخْبك عَلَ، وَََ عَلَ، ََجَاءَ َ َ الطَّكِيقك
ً ا تَكَِْهُهُ "إكلَْْهك جَارهُُ ََ قَالَ لَهُ:  ْ ْ ََ ن كي  عْ لَ تَ َِى كَ رواه أِا داود ". ارْجك  

Абу ХIурайрата (Дела реза хуьлийла цунна) дийцина: «Цхьа стаг веара 

Пайхамар (Делера салам-маршалла хуьлийла цунна) волчу, шен лулахочун 

хьокъехь цуьнга балхам беш. Пайхамара (Делера салам-маршалла хуьлийла 

цунна) цуьнга элира: «ДIагIо, собаре хила». Юха шозза я кхузза веара иза, 

тIаккха Делан Элчано (Делера салам-маршалла хуьлийла цунна) элира: 

«ДIагIо, хьайн чуьра хIуманаш новкъа йисте охьаяхка». Цо шен 

хIуманаш новкъа йисте охьаехкира. Дехьа-сехьа бовлучу наха хеттарш дора, 

цо царна (шен лулахо вуон хилар) дуьйцура. ТIаккха наха цунна (вуочу 

лулахочунна) неIалт олура: «Дала бекхам бойла цунна, хIара хуьлийла цунна, 

важа хуьлийла цунна!» ТIаккха цуьнан лулахо тIевеара цунна, цо элира: 

«Вухаверзахь (хьайн хIуманаш чухьо), кхин цкъа а хьайна ца дезарг гур ма 

дац хьуна соьгара». Абу Давуд. 

 

4. Лулахь сагIина хIума ялар:  

َِق  بَ ا طَ إكذَ "انكي: أَوْصَ  عَلَْْهك وَسَلَّمَ  اللهُ صَلَّى ي ْلك لك َُ  نَّ إك ": قاَلَ  هُ نْ عَ  اللهُ  يَ ضك رَ عَنْ أَكِي ذَر    ََ ََاءَهُ خْتَ  ثكِْ  ُْ ََأَ ا 
 َِْ نْ جك ََ ثمَُّ انْظُِْ أهَْلَ َِ ْْت  كَ هَا كِ ن ْ هُمْ كَ ب ْ  رواه َسلم ."عُِْوف  انككَ ََأَصك

Абу Зарра (Дела реза хуьлийла цунна) дийцина: «Баккъалла а, соьга весет 

дина сан доттагIчо (Делера салам-маршалла хуьлийла цунна): «Айхьа 

жижиг тесна чорпа кхехкош, цуьнан хи алсамдаккхалахь, тIаккха хьо 

хьажалахь хьайн лулахь болчу доьзалшка. Цунах цхьа дакъа кхачийта 

ахь царна, юкъахь лелачу барамехь». Муслим. 

ياَ أَِاَ ذَر   إكذَا طبََخْتَ "ْْهك وَسَلَّمَ: عَلَ  اللهُ قاَلَ: قاَلَ رَسُالُ اللهك صَلَّى  هُ نْ عَ  اللهُ  يَ ضك رَ عَنْ أَكِي ذَر    ة  ايَ وَ ي رك كَ وَ 
اَِنَكَ". ْ ََاءَهَا وَتَ عَاهَدْ جك ثكِْ  ُْ ََأَ َِقَة    رواه َسلم ََ

Кхечу риваятехь Абу Зарра (Дела реза хуьлийла цунна) дийцина, Делан 

Элчано (Делера салам-маршалла хуьлийла цунна) элира, аьлла: «ХIай Абу 

Зарр, айхьа жижиг тоьхна чорпа еш хилахь, цуьнан хи алсамдаккхалахь, 

хьайн лулахошна кхачийталахь». Муслим.  

5. Лулахочуьнца бертахь хилар:  

يَ اللهُ عَنْهُ قَ عَنْ أَ  َْ " عَلَْْهك وَسَلَّمَ: اللهُ قاَلَ رَسُالُ اللهك صَلَّى : الَ كِي هَُِيْ َِةَ رَضك كِزَ لَ يَ ْْ ُُمْ جَارَهُ أَنْ يَ  نَعْ أَحَدُ
دَاركهك  بَة  كَي جك َْ سلم". َُ رواه البخاري وَ  

Абу ХIурайрата (Дела реза хуьлийла цунна) дийцина, Делан Элчано (Делера 

салам-маршалла хуьлийла цунна) элира, аьлла: «Шен цIийнан огана тIе 

дечиг охьайилларх шен лулахо вуха ма тохийла шух цхьаммо а». Бухари, 

Муслим. 

  

6. Лулахочунна зен ца дар ийманах ду:     

يَ اللهُ عَنْ أَ  انَ ": الَ قَ  عَلَْْهك وَسَلَّمَ  اللهُ اللهك صَلَّى  رَسُالَ  أَنَّ  ،عَنْهُ كِي هَُِيْ َِةَ رَضك نُ كِ ََنْ َُ كَ ْْ اللهك وَالَْْ اْمك  يُ 
كِ ََلََ الْ  انَ كُ ْْذك جَارهَُ، وَََنْ َُ نُ كِاللهك وَ   يُ  كَ ْْ انَ ي ُ كِمْ ضَْ ْفَ كْ كِ ََ لُْْ كُ الَْْ اْمك الْ يُ  كَ هُ، وَََنْ َُ مك اْ نُ كِاللهك وَالْْ َ ْْ
ِ  الْ  ْ ْ َُ كِ ََ لَْْ قُلْ  ََفق علْه ".ا أَوْ لكَْسْكُتْ كُ  

Абу ХIурайрата (Дела реза хуьлийла цунна) дийцина, Делан Элчано (Делера 

салам-маршалла хуьлийла цунна) элира, аьлла: «АллахIах а, къематдийнах 

а тешаш волчо шен лулахочунна зен ма дойла. АллахIах а, 

къематдийнах а тешаш волчо шен хьаша лорийла. АллахIах а, 

къематдийнах а тешаш волчо диканиг олийла я тапъаьлла IадIойла». 

Бухари, Муслим. 

                                       

7. Лулахойх диканиг:   

ِ و رَ  َْ َِابك " :قاَلَ رَسُالُ اللهك صَلَّى اللهُ عَلَْْهك وَسَلَّمَ  :ا قاَلَ ََ هُ ن ْ عَ  اللهُ  يَ ضك عَنْ عَبْدك اللهك ِْنك عَ ُِ الَْْصْ ْ ْ َُ
بكهك الَ عَ عكنْدَ اللهك ت َ  هُُِمْ لكصَاحك ْ ْ َُ اَِنك عكنْدَ اللهك  ،ى  ْ ُِ الْجك ْ ْ َُ هُُِمْ لكجَاركهك الَ عَ ت َ  وَ ْ ْ َُ َِذي ."ى  رواه الَ  

Iамран кIанта IабдуллахIа (Дела реза хуьлийла цаьршинна) дийцина, Делан 

Элчано (Делера салам-маршалла хуьлийла цунна) элира, аьлла: «Веза-

Сийлахьчу АллахIна гергахь дика накъост – шен накъостана дика верг 

ву. Веза-Сийлахьчу АллахIна гергахь дика лулахо – шен лулахочуьнца 

дика верг ву». Тирмизи.  

                                                                                      

8. Лулахочунна зен дарехь кIезиг хIума дан дац:  

يَ اللهُ عَنْهُ عَبْدَةك ِْنك أَكِي لبَُاِةََ  نْ عَ  نْ أذََى لَ " قاَلَ رَسُالُ اللهك صَلَّى اللهُ عَلَْْهك وَسَلَّمَ:: قاَلَ  رَضك قلَكْلَ كَ
اِني". رواه الْجَارك  الطب  

Абу Лубабатан кIанта Iабдата (Дела реза хуьлийла цунна) дийцина, Делан 

Элчано (Делера салам-маршалла хуьлийла цунна) элира, аьлла: 

«Лулахочунна зен дарехь кIезиг хIума дан дац». ТIабарани. 

 

9. Дика лулахо ирсах ду:  

يَ اللهُ عَنْهُ  اص  قَّ ي وَ كِ أَ  نك ِْ  دك عْ سَ  نْ عَ  نَ السَّعَادَةك: " قاَلَ: قاَلَ رَسُالُ اللهك صَلَّى اللهُ عَلَْْهك وَسَلَّمَ: رَضك أرََِْعٌ كَ
بُ الْ  َُِْ ََ عُ، وَالْجَارُ الصَّالكحُ، وَالْ سْكَنُ الْاَاسك ََ ةُ، وَالْ َِ ِْأةَُ الصَّالك ََ َّْ  نَ عٌ كَ َِ رْ أَ . وَ يءُ نك هَ الْ اءُ، ارُ الس  جَ اءك: الْ قَ ال

أحَد رواه ".اءُ بُ الس  َُ ِْ ََ الْ وَ  ،نُ الضَّْ كقُ كَ سْ ََ الْ اءُ، وَ ةُ الس  أَ ِْ ََ الْ وَ   

Абу Ваккъасан кIанта СаIда (Дела реза хуьлийла цунна) дийцина, Делан 

Элчано (Делера салам-маршалла хуьлийла цунна) элира, аьлла: «Диъ хIума 

ду ирсах: дика хIусамнана, паргIате хIусам, дика лулахо, аьхна тIехуу 

хIума а. Диъ хIума ду ирс дарах: вуон лулахо, вуон хIусамнана, гатте 

хIусам, вуон йолу тIехуу хIума а». Ахьмад. 

 

10. Лулахь вехаш волчунна дика болх бар:  

ُُنْ وَركع ا تَكُنْ  يَ اللهُ عَنْهُ  قاَلَ: قاَلَ رَسُالُ اللَّهك صَلَّى اللَّهُ عَلَْْهك وَسَلَّمَ : "ياَ أَِاَ هَُِيْ َِةَ  عَنْ أَكِي هَُِيْ َِةَ  رَضك
اَارَ  نْ جك ن ا، وَأَحْسك كَ ْْ َُ كَ تَكُنْ  ب  لكنَ فْسك كِ ََا تُ بَّ لكلنَّاسك  كََِ النَّاسك ، وَأَحك َْ أعَْبَدَ النَّاس،ك  وَُُنْ قنَكع ا تَكُنْ أَ

ْتُ الْقَلْبَ ". رواه اِن َاجه كَ كك تُ كِ ثْ َِةَ الضَّ َُ كَ َإَكنَّ  كِ ا، وَأقَكلَّ الضَّ  َ َُسْلك ََنْ جَاوَرَكَ تَكُنْ   
Абу ХIурайрата (Дела реза хуьлийла цунна) дийцина, Делан Элчано (Делера 

салам-маршалла хуьлийла цунна) элира, аьлла: «ХIай Абу ХIурайрат, Делах 

кхоьруш хила хьо – нахах тIех Iибадат дечарех хир ву хьо. Долчух тоам 

беш хила хьо – нахал алсам шукра динчарех хир ву хьо. Хьайна дезарг 

нахана дезалахь, ийман кхочуш хир ду хьан. Хьайн лулахь волчуьнца 

лулалла дика леладелахь, вуьззина бусалба хир ву хьо. Велар кIезиг 

делахь, баккъалла а, дукха веларо дог дакъадо». Ибн МажахI. 

 

11. Лулахочунна зулам даран къа доккха ду: 

اَِمٌ  يَ اللهُ عَنْهُ ، أَنَّ النَّبكيَّ صَلَّى اللهُ عَلَْْهك وَسَلَّمَ سَ أَ لَ هُ مْ  عَ نك  الز ك نَ ا، َ َ قَ الُ اا: حَ كَ قْ دَ ادك  ِْ نك  الَْْ سْ اَ دك  رَضك عَ نك  الْ 
أَِةَك جَاركهك "، وَسَألََهُمْ  َْ نْ أَنْ يَ زْنكيَ  كِا كِ نكسْاَة   أيَْسَُِ عَلَْْهك كَ ْْ حََََِّهُ اللَّهُ وَرَسُالهُُ، ََ قَالَ: "لََْ نْ يَ زْنك يَ الَِّجُلُ كِعَ
ََِْ ةك أهَْلك أَِْ َْات   أيَْسَُِ  نْ عَ كِ َ  كَ اَِمٌ  حََََِّهَا اللَّهُ عَزَّ وَجَلَّ وَرَسُالهُُ، ََ قَالَ: "لََْ نْ يَسْ كِقَةك ، قاَلُاا: حَ عَنك السَّ

كَِ  كَنْ  ِ َ ْْ تك  جَ اركهك ". رواه أحَد  نْ أَنْ يَسْ  عَلَْْهك كَ

Асвадан кIанта Микъдада (Дела реза хуьлийла цунна) дийцина, Пайхамара 

(Делера салам-маршалла хуьлийла цунна) зинах лаьцна хаьттира шайга, 

аьлла. Цара элира: «Хьарам ду, Дала а, Цуьнан Элчано а хьарам дина». Делан 

Элчано (Делера салам-маршалла хуьлийла цунна) элира: «Стага итт 

зудчуьнца зина дар къа хиларехь дайн ду, цо шен лулахочун 

хIусамненаца зина дарал». Цо элира, Делан Элчано (Делера салам-

маршалла хуьлийла цунна) хIума лачкъорах лаьцна хаьттира шайга, аьлла. 

Цара элира: «Хьарам ду, Веза-Сийлахьчу Дала а, Цуьнан Элчано а хьарам 

дина». Делан Элчано (Делера салам-маршалла хуьлийла цунна) элира: 

«Стага иттаннан хIума лачкъор къа хиларехь дайн ду, шен лулахочун 

хIума цо лачкъорал». Ахьмад.  

 

12. Шен лулахо меца ца витар: 

عْتُ رَسُالَ اللهك صَلَّى اللهُ عَلَْْهك وَسَلَّمَ يَ قُالُ: كَ ا قاَلَ: سَ ََ هُ يَ اللهُ عَن ْ نُ الَّذكي "عَنك اِْنك عَبَّاس  رَضك كَ ْْ َُ لَْْسَ الْ
بَعُ وَجَارهُُ جَائكعٌ إكلَى جَنْبكهك  ْْ اِني ".يَ رواه الطب  

Ибн Iаббаса (Дела реза хуьлийла цаьршинна) дийцина, Делан Элчано (Делера 

салам-маршалла хуьлийла цунна) олуш хезира шена, аьлла: «Кхоччуш 

ийман долуш ма вац, шен лулахо меца а волуш шен гай юзош верг». 

ТIабарани.  

 

13. Лулахой безарца бен ийман дуьззина хуьлуш дац: 

يَ اللهُ عَنْهُ  عَنْ أنََس   ي كَِْ : "الَ قَ  صَلَّى اللهُ عَلَْْهك وَسَلَّمَ  النَّبكي ك  ، عَنك رَضك نُ عَبْدٌ حََّى دكهك لَ وَالَّذكي نَ فْسك كَ ْْ  يُ 
بَّ  كِ ْهك الَ: لْكَ أَوْ قَ  - لكجَاركهك يُ ب  لك ََ  - كُ كِ هك ن َ ا يُ    رواه َسلم ".فْسك

Анаса (Дела реза хуьлийла цунна) дийцина, Пайхамара (Делера салам-

маршалла хуьлийла цунна) элира, аьлла: «Сан са карахь долчух (АллахIах) 

дуй буу ас, лен ийман дуьззина хир ма дац, шена дезаш долу хIума шен 

лулахочунна (я шен вешина) деззалц». Муслим.  

14. Шаьш лулахочунна деш долу совгIат кIезиг ма хета, аьлла, зударшка 

весет дар: 

يَ اللهُ عَنْهُ قَ عَنْ أَ  ََاتياَ نكسَ " عَلَْْهك وَسَلَّمَ: اللهُ قاَلَ رَسُالُ اللهك صَلَّى : الَ كِي هَُِيْ َِةَ رَضك َُسْلك لَ  ،ك اءَ الْ
اة   ََ نَ  قكَِنَّ جَارَةٌ لكجَارتَكهَا وَلَاْ كَِْسك ِْ   ََفق علْه ".تَ

Абу ХIурайрата (Дела реза хуьлийла цунна) дийцина, Делан Элчано (Делера 

салам-маршалла хуьлийла цунна) элира, аьлла: «ХIай бусалба зударий! 

Лулахочунна кIезиг ма хетийла шен лулахочунна луш йолу хIума, иза 

уьстагIан ког бен бацахь а». Бухари, Муслим. 

 

15. Уллорчу лулахочун хьакъ доккха хилар:  

ةَ  َْ يَ اللهُ عَن ْ عَنْ عَائك ا أهُْدكي؟ قاَلَ: إكلَى ،ياَ رَسُالَ اللَّهك  :ا: "قُ لْتُ هَ رَضك ََ ا  إكنَّ لكي جَاريَْنك َإَكلَى أيَ كهك ََ َِكِهك أقَ ْ
ِ ا نْكك ِاَ   رواه البخاري". كَ

Iаишата (Дела реза хуьлийла цунна) дийцина: «Аса элира: «ХIай Делан 

Элча, сан шиъ лулахо ю, цаьршиннах муьлхачунна совгIат де аса?» 

Делан Элчано (Делера салам-маршалла хуьлийла цунна) элира: «Хьайн 

неIарна герга йолчунна». Бухари. 

 

16. Деле ша вуочу лулахочух ларвар дехар: 

نْ جَارك  َُ انَ  ي َ قُ الُ : "اللَّهُمَّ إك ن كي أعَُاذُ كِكَ كَ يَ اللهُ عَنْهُ ، أَنَّ النَّبكيَّ صَلَّى اللهُ عَلَْْهك وَسَلَّمَ   عَنْ أَ كِي هَُِيْ َِةَ رَضك
ََةك  قَا َُ اَّلُ  ،الس اءك كَي دَارك الْ َِ دِرواه  ".َإَكنَّ جَارَ الْبَادكيةَك يَ ََ   البخاري َي الْدب الَف

Абу ХIурайрата (Дела реза хуьлийла цунна) дийцина, Пайхамара (Делера 

салам-маршалла хуьлийла цунна) олура, аьлла: «ХIай АллахI, аса Хьоьга 

сой ларвар доьху, со даима вехаш волчу меттигехь волчу вуочу 

лулахочух, аренгахь нисвелла волу лулахо-м дукха ца лаьттара». Бухари. 

 

17. Лулахочуьнца девне валар:  

  ِ يَ اللهُ عَنْهُ عَنْ عُقْبَةَ ِْنك عَاكَ ََةك "قاَلَ: قاَلَ رَسُالُ اللَّهك صَلَّى اللَّهُ عَلَْْهك وَسَلَّمَ:  رَضك ْْنك يَ اْمَ الْقكَْا ََ صْ َُ أَوَّلُ 
  رواه أحَد". جَاراَنك 

Iамиран кIанта Iукъбата (Дела реза хуьлийла цунна) дийцина, Делан Элчано 

(Делера салам-маршалла хуьлийла цунна) элира, аьлла: «Къематдийнахь 

уггар хьалха шайга дов хоттур дерг – ши лулахо ву». Ахьмад. 

18. Лулахочунна зен дар – жоьжахати чу ваха бахьана ду:  

يَ اللهُ عَنْهُ  َُلََنةََ  ،قاَلَ رَجُلٌ: ياَ رَسُالَ اللَّهك قاَلَ:  عَنْ أَكِي هَُِيْ َِةَ رَضك ث ْ  إكنَّ  نْ َُ ُِ كَ َُ َِةك صَلََتكهَا وَصَدَقَكَهَا يذُْ
هَا َْاكَ اَِنَ هَا كِلكسَانكهَا؟ قاَلَ:  ،وَصك ْ ْْذكي جك َِ أنَ َّهَا تُ  َُلََنةََ  ،قاَلَ: ياَ رَسُالَ اللَّهك ". هكيَ كَي النَّارك "غَْ ْ ُِ  َإَكنَّ  َُ يذُْ

َْاكَ  نْ قكلَّةك صك ْْ  ،الْْقَكطك  ََصَدَُّ  كِالْْثَْ اَارك كَنَ ت َ ا وَإكن َّهَ  ،هَا وَصَدَقَكَهَا وَصَلََتكهَاكَ اَِنَ هَا كِلكسَانكهَا؟ قاَلَ: وَلَ تُ  ْ ذكي جك
رواه أحَد". هكيَ كَي الْجَنَّةك "  

Абу ХIурайрата (Дела реза хуьлийла цунна) дийцина, цхьана стага элира, 

аьлла: «ХIай Делан Элча, цхьа зуда ю юьйцуш, цо шорта ламазаш до, 

сагIанаш ло, марханаш кхобу, амма шен маттаца лулахошна зен до, бохуш». 

Делан Элчано (Делера салам-маршалла хуьлийла цунна) элира: «Иза 

жоьжахати гIур ю». Оцу стага элира: «ХIай Делан Элча, цхьа зуда ю 

юьйцуш, цо марханаш кIезиг кхобу, сагIанаш кIезиг ло, ламазаш кIезиг до, 

цхьакIеззиг кIалдан мижарг сагIина а ло, амма шен маттаца лулахошна зен ца 

до, бохуш». Делан Элчано (Делера салам-маршалла хуьлийла цунна) элира: 

«Иза ялсамани чу гIур ю». Ахьмад. 

 

19. Лулахочо деш долчу халахетарна тIехь собаре хилар: 

يَ اللَّهُ عَنْهُ  ب  هُمُ اللهُ ثَلََثةٌَ يُ "أَنَّ رَسُالَ اللهك صَلَّى اللهُ عَلَْْهك وَسَلَّمَ قاَلَ:  ،عَنْ أَكِي ذَر   رَضك وَالَِّجُلُ  ... كِ
ا ََ نَ هُ كِ َ  َِ ْ ْ اَارهُُ، ََ َْصْبكُِ عَلَى أذََاهُ حََّى يُ فَ ْْذكيهك جك رواه أحَد ".عْنٌ ََاْتٌ أَوْ ظَ  يَكُانُ لَهُ الْجَارُ يُ   

Абу Зарра (Дела реза хуьлийла цунна) дийцина, Делан Элчано (Делера 

салам-маршалла хуьлийла цунна) элира, аьлла: «Кхо стаг ву Далла 

дукхавезаш... Царах цхьаъ ву, шен лулахочуьнгара халахетар хуьлуш 

волу лулахо, оцу тIехь собаре а волуш, валаро я кхелхина вахаро и шиъ 

вовшах къаставаллац». Ахьмад. 

 

20. Лулахоша тоьшалла дар:  

َُ ْْ فَ لك ي أَ نْ  يَ اللهُ عَنْهُ  قاَلَ: قَ الَ  رَ جُلٌ لك لنَّ بك ي ك صَلَّى اللَّهُ عَلَْْهك وَسَلَّمَ : "يَ ا رَ سُ الَ اللهك،  عَنك  ِْ نك  ََسْ عُ اد   رَضك
َِْ انَكَ  ي َ قُ الُ انَ : قَ دْ   كَ عْ تَ جك  أَ عْ لَ مَ إك ذَ ا أَ حْ سَ نْ تُ أَ وْ  إك ذَ ا أَ سَ أْ تُ؟ قَ الَ  رَ سُ الُ اللهك صَ لَّى اللهُ عَ لَ ْْهك وَ سَ لَّمَ : "إك ذَ ا سَ 

كَ عْ ََ هُ مْ  ي َ قُ الُ انَ : قَ دْ  أَ سَ أْ تَ، َ َ قَ دْ  أَ سَ أْ تَ ". رواه أحَد   أَ حْ سَ نْ تَ، َ َ قَ دْ  أَ حْ سَ نْ تَ، وَ إك ذَ ا سَ 
Ибн МасIуда (Дела реза хуьлийла цунна) дийцина, цхьана стага Пайхамаре 

(Делера салам-маршалла хуьлийла цунна) элира, аьлла: «Суна муха хуур ду 

сой дика хилча а я вуон хилча а?» Делан Элчано (Делера салам-маршалла 

хуьлийла цунна) элира: «Хьан лулахоша хьо дика ву олуш хьуна хазахь, 

хьо дика ву хьуна. Хьан лулахоша хьо вуон ву олуш хьуна хазахь, хьо 

вуон ву хьуна». Ахьмад. 

 

21. Лулахо бахьанехь латийна къа: 

يَ اللهُ عَنْهُ  عَنْ حُذَيْ فَةَ  نَةُ " قاَلَ: قاَلَ رَسُالُ اللَّهك صَلَّى اللَّهُ عَلَْْهك وَسَلَّمَ: رَضك  لَِّجُلك كَي أهَْلكهك وَََالكهك وَوَلَدكهك اكََ ْ
هَُِا الصَّلََ  ُِ وَالن َّهْىُ ةُ وَالصَّاْمُ وَالصَّدَقَةُ وَالَْْ وَجَاركهك تُكَف ك رواه البخاري ".َْ  

Хьузайфата (Дела реза хуьлийла цунна) дийцина, Делан Элчано (Делера 

салам-маршалла хуьлийла цунна) элира, аьлла: «Стага шен доьзалан 

хьокъехь, шен даьхнин хьокъехь, шен берийн хьокъехь, шен лулахойн 

хьокъехь а летийна къинош дIадоху цо дечу ламазо, кхобучу мархано а, 

луш долчу сагIано а, дика хIума де аьлла омра даро а, вуониг ма де 

аларо а». Бухари. 

 

22. Лулахочунна закат далар: 

يَ اللهُ عَنْهُ  ي ك رك دْ خُ ْد  الْ عك ي سَ كِ أَ  نْ عَ  ةُ قَ دَ ل  الصَّ كِ  تَ لَ " قاَلَ: قاَلَ رَسُالُ اللَّهك صَلَّى اللَّهُ عَلَْْهك وَسَلَّمَ: رَضك
ِ  يُ ََصَدَُّ  عَ قك ار  ََ جَ  وْ ْلك أَ بك نك السَّ اِْ  وك ْلك اللهك أَ بك ي سَ  كَ لَّ إك  ي   نك َْ لك  رواه أِا داود ".اكَ عُ دْ يَ  وْ أَ  كَ ي لَ دك ُْ هْ َ َ  هك ْْ لَ ْ  

Абу СаIида аль-Худрис (Дела реза хуьлийла цунна) дийцина, Делан Элчано 

(Делера салам-маршалла хуьлийла цунна) элира, аьлла: «Хьалдолуш 

волчунна закат далар хьанал дац, иза Делан некъахь вацахь, я некъахо 

вацахь, я шена закат луш волчу къечу стеган лулахо вацахь, - тIаккха 

ша хьуна совгIат деш я хьо чукхойкхуш волу». Абу Давуд. 

 

23. Лулахоша вовшашна гIо дар:  

يَ اللهُ عَن ْ  ةَ َْ ائك عُِْوَةَ عَنْ عَ  نْ عَ  انَتْ تَ قُالُ هَ رَضك ِْنَ يَ  وَاللَّهك " :ا، أنَ َّهَا َُ نَّا لَ  ا ا ُُ كَي إكنْ  ُْ ُِ أُ ، ى الْ لَ إك  نَ نْظُ هكلََلك
، ثمَُّ الْ  ،ثمَُّ الْ هكلََلك هَِْيْنك، وَ هكلَّة  كَ ثَلََثةََ أَ  هكلََلك ََ لَّمَ سَ وَ  هك ْْ لَ هك صَلَّى اللهُ عَ الك اللَّ ِْ َْاتك رَسُ ي أَ ا أوُقكدَتْ كَ ََ ي 
الَةُ يَ " :تُ ، ََ قُلْ "ناَرٌ  َُ ُْكُمْ  ،ا  انَ يعُكْ ا َُ ََ ُِ وَ الَْْ "قاَلَتْ:  "؟ََ َْ : الَّ اءُ، إك الْ سْاَدَانك َُ قَ  نَّهُ لَّ أَ ََ الك اللَّهك انَ لكَِسُ دْ 

نَ الَْْ لَّمَ سَ وَ  هك ْْ لَ صَلَّى اللهُ عَ  اَِنٌ كَ ْ انَتْ لَ جك ََنَائكحُ، وَ هُ نْصَارك، َُ اناُا مْ  لُانَ َُ صَلَّى اللهُ  اللَّهك  الك سُ رَ  ىلَ إك  يُ ِْسك
علْه ََفق ".، ََ َْسْقكْنَاالْبَانكهَ أَ  كَنْ لَّمَ سَ وَ  هك ْْ لَ عَ   

Iурвата дийцина, Iаишат (Дела реза хуьлийла цунна) олуш яра, аьлла: 

«АллахIах дуй буу ас, хIай сан йишин кIант, тхуна ма гора цIинбелла 

бутт, цул тIаьхьа а цIинбелла бутт, цул тIаьхьа а цIинбелла бутт: шина 

батта чохь кхузза цIинбелла бутт гора тхуна, ткъа Делан Элчанан 

(Делера салам-маршалла хуьлийла цунна) хIусамашкахь цIе латийна ма ца 

хуьлура». Ас элира: «ХIай сан ненайиша, шу стенца хене довлура?» Цо 

жоп делира: «Шина хIуманца: хурманашца а, хица а. Бакъду, Делан 

Элчанан (Делера салам-маршалла хуьлийла цунна) ансарех лулахой бара, 

церан шура луш даьхни дара. Цара Делан Элча (Делера салам-маршалла 

хуьлийла цунна) волчу шура йоуьйтура, тIаккха цо тхуна малайора иза». 

Бухари, Муслим. 

 

Хьо лулахочуьнца муха хила веза, иза бусалба вацахь а  

Хьан лулахо бусалба волуш, суннат лелош, Далла муьтIахь волуш 

хилча, хьан декхар ду цуьнца вайн Элчано (Делера салам-маршалла хуьлийла 

цунна) лулахочун хьокъехь дина дерриге весеташ кхочушдан. Амма хьан 

лулахо даккхий къинош деш велахь, цуьнца юкъаметтиг лелорехь хьуна ши 

некъ бу:  

1. Нагахь иза ша къа дар хьулдеш велахь, иза нахана юккъехь гIар ца 

далуьйтуш, иза тергал ца веш вита ахь, цуьнца тIекаре хилар доцуш. Нагахь 

цунна шенна хьехам бан тарлуш далахь, нахана гуш а доцуш, иза чIогIа дика 

ду. 

2. Нагахь иза шен Iесалла гучуйоккхуш велахь, ахчана тIе риба (процент) 

яккхарца, я и санна хьарам долчу хIуманашца, цуьнца йолу юкъаметтиг 

хадор ю ахь, девне ца вуьйлуш. Иштта ду хьуна, иза дукхахйолчу хенахь 

ламаз дуьтуш велахь. Цуьнга диканиг де аларца, вуониг ма де аларца омра де 

ахь, дух-духа. Нагахь санна цо хьехам тIе ца лацахь, Делан дуьхьа иза 

дIатосур ву ахьа. Ша дIатесча кхета а кхетта, шегара Iесалла дIа а яьккхина, 

нисвала там бу иза. Бакъду, цуьнга вистхилар, салам далар, цунна совгIат дар 

а хир ду хьан. Нагахь санна дика долчух гена а ваьлла, Iесаллехь и 

чIагIвеллехь, иза дIатаса ахь, хьайн ницкъ кхачахь - цуьнан лулара дIавала 

гIорта хьо. Вай хьалха дийцира, Делан Элчано (Делера салам-маршалла 

хуьлийла цунна) Деле ша вуочу лулахочух ларвар доьхуш хилар. Нагахь 

санна лулахо зударшца эвхьаз велахь, я шен хIусамненаца, доьзалца а бала 

боцуш велахь, я цуьнан кхетам бусалба динца богIуш бацахь, цунна генавала 

хьо, хьайн хIусам а ларъе ахь цуьнца гергарло хиларх. Оцу тайпана кхетам 

кIезиг болчу нахехь боккха бохам бу. Хьайн хIусам ларъе ахьа, цуьнан 

хIусаме ма гIо хьо, цуьнца йолу уьйр хадае ахь, хьайн ницкъ ма-кхоччу. 

Нагахь хьан лулахо динехь ца йогIу Iамал еш велахь, я динца нийса кхетам 

боцуш велахь, хьайн ницкъ кхачаран барамехь иза нисван гIорта хьо. Амма 

дийцарх и кхеташ вацахь, цунах херавала хьо, иза волчу а ма гIо хьо, цо 

дуьйцург нахана юккъехь бакъ ма де ахьа. Нагахь хьан лулахь я базарахь, я 

бешаца волу лулахо жугти я эрмало велахь, цуьнца гIиллакхе хила хьо, цунна 

зен дар доцуш. Амма цаьрца церан дезденош даздеш волчун ийман гIеллур 

ду. 

دُ قَ اَْ  } :قاَلَ اللهُ تَ عَالَى كِ يُ اَاد ونَ ََنْ حَادَّ اللَّهَ وَ  الَ تَجك كُ نُانَ كِاللَّهك وَالَْْ اْمك الْ كَ ْْ اناُا بِاَءَ رَ يُ  هُمْ سُالَهُ وَلَاْ َُ
اَ أَوْ أَِْ نَاءَ  ُْ َِْتَ هُمْ أوُ هُمْ أَوْ إك كْ نْهُ انَ هُمْ أَوْ عَ َ ك انَ وَأيََّدَهُم كُِِوح   ََ ي ََبَ كَي قُ لُاكِهكمُ الْْك  :الَجادلة {....لكًَكَ َُ

22 
Веза-Сийлахьчу Дала боху: «Делах тешаш, къематдийнах а тешаш болу 

нах карор ма бац хьуна, Делаца а, Цуьнан Элчанца а мостагIалла дерш 

безаш, цаьрца гергарло лелош, уьш - церан дай я вежарий, я тайпанан 

нах белахь а. Уьш бу (Дала) шайн дегнаш чу ийман яздинарш, Шегара 

нур даларца Цо чIагIбинарш а». «Аль-Мужадалат», 22. 

Нагахь хьан лулахь волу жугти я эрмало гергарчу нахах велахь, цуьнца 

долу хьакъ кхин а доккха ду. Иштта хьукма хир ду, нагахь хьан да-нана 

бусалба дацахь. Цаьршинца а, гергарчаьрца а, лулахочун декхарал 

совдаьккхина, да-нана хиларан, гергара хиларан декхарш лелор ду ахь. 

Цаьрга салам даларехь ду шен хьукма. Бусалба нахе санна цаьрга салам 

хьалхе дIакховдо мегар дац, амма цара хьайга кховдийча, ва Iалайкум, аьлла 

схьаоьцур ду. Амма мегар ду ахь церан Iуьйре я суьйре дикаян, барамал 

тIехвалар а доцуш. 

ََنُاا} :قاَلَ اللهُ تَ عَالَى نكُمْ عَ  ياَ أيَ  هَا الَّذكينَ ب ِْتَدَّ كَ ب انهَُ أذَكلَّة  هُ ن دكينكهك ََسَاْفَ يأَْتكي اللََن يَ  كِ ب  هُمْ وَيُ كِ  كِقَاْم  يُ
كِينَ  نكْنَ أعَكزَّة  عَلَى الْكَاكَ كَ ْْ َُ 45 :الَائدة ...{.عَلَى الْ  

Веза-Сийлахьчу Дала боху: «ХIай ийман диллина нах, шух цхьаъ шен дин 

дитина вухавалахь, Дала кхин къам кхуллур ду, Шена а дезаш, Ша а 

везаш. Бусалба нахаца кIеда а болуш, керста нахаца шога а болуш …» 

«Аль-Маидат», 54.  

Ийман диллина стаг кIеда хила веза шен бусалба вешица; керста 

стагаца цо юкъаметтиг латто еза, Дала шена оцу аятехь ма-хьеххара. Амма 

бусалба стага шегахь исламан хаза гIиллакх гайта деза, цунна тIе безам 

бохуьйтуш. ХIунда аьлча бусалба нехан хаза гIиллакх, цара вовшийн сийдар, 

церан цIена лелар бахьана долуш, дуккха наха бусалба дин тIелаьцна, 

нуьцкъаша я цIий Iанорца а доцуш. Ткъа Далла гергахь - бусалба стага 

шегара хаза масал гайтарца тилла стаг нийсачу новкъа ваккхарал деза хIума 

дац. 

 

ХIай лераме бусалба нах! 

ХIорш ду-кх, лулахь хиларан декхарш, лулахо бусалба велахь я керста 

велахь, суннат лелош велахь я динан кхетам нийса боцуш велахь, Далла 

муьтIахь велахь я Iеса велахь. И декхарш дерриге хIума чулоцуш ду, уьш 

кхочушдинарг дуьненчохь а, эхартахь а декъала хир волуш. Вай дийцина 

долчу аяташка, Делан Элчанан (Делера салам-маршалла хуьлийла цунна) 

хьадисашка а вай хьаьвсича, вайна билгалдолу, адам массо а меттехь 

дакъаздаларан бахьана - и декхарш кхочуш ца деш, шайн дегIан лаамашна 

тIаьхьадазар хилар.  

Веза-Сийлахьчу Дала пурба лойла вайна, ша лулахочун хьокъехь вайна 

тIедехкина декхарш кхочушдан! 

